
				एतत् पृष्ठम् परिष्कृतम् अस्ति
१७
प्रथमोऽङ्कः ।



 यौगन्धरायणः--ततस्ततः ।

 इंमसकः– (क) तदो णिज्झाअन्तीसु सेणासु समुप्पण्णसङ्कपिण्डिदे
तस्मिं जूहे इमस्स अणत्थस्स उष्पादओ कोच्चि पदादी भट्टारं एव्व उवठ्ठिदो ।

 यौगन्धरायणः—तिष्ठ । इतः क्रोशमात्रे । मल्लिकासालप्रच्छादितशरीरो नखदन्तवर्जमेकनीलो हस्ती मया दृश्यत इत्युक्तवान् ननु ।



 (क) ततो निध्यायन्तीषु सेनासु समुपन्नशङ्कापिण्डिते तस्मिन् यूथेऽस्थानर्थस्योत्पादकः कश्चित् पदातिः भर्तारमेवोपस्थितः ।



वचनं बोद्धव्यम् । योजनानति ‘कालाध्वनोरत्यन्तसंयोगे’ (२. ३. ५ ) इति
द्वितीया । धनुरन्तराणां चत्वारि सहस्राणि योजनम् । क्रशमात्रेण, क्रोशो धनुस्सहस्त्रं । मदगन्धीरपर्वतम् अनासद्य, मदगन्वीरसंशं पर्वतविशेषम् अप्राप्य, ततोऽर्वागेवेत्यर्थः । काण्डीरजातीय गन्धीरशब्दः। अर्धनिर्मितशिलाकर्मेव अर्धनिर्मितम्
असमग्ररचितम् अथवा अर्धे देहेकदेशे लग्नतटाकपङ्के निर्मितं रचितं शिळाकर्म
मनाश्शिलालेपो यस्त तत् तथाभूतम् । इह देहलग्नस्य पङ्कस्य श्वेतत्वे उत्प्रेक्ष्यमाणा
मनशिला श्वेत शिळाशब्दग्राह्या श्यामत्वे तु कालाख्या श्यामा । मनश्शिला हि
नाम गिरिप्रभवो धातुविशेष उच्चावचवर्णः । विषमदर्शनं भीषणदर्शनं । न इति
सम्बन्धे षष्ठी । नागयूथं गजबृन्दम् ॥

 तत इत्यादि ।

 तदो इत्यादि । निध्यायन्तीषु निर्वर्णयन्तीषु सतीषु । समुत्पन्नशङ्कापिण्डिते
सति समुत्पन्नया सनाकर्तकनिध्यानसजतया शङ्कया मयेन पिण्डिते संहृत्य स्थिते
सति । ‘शङ्कापोडिदे’ इति क्वचित् पाठः । अनर्थस्य स्वामिविपदः ॥

 तिष्ठेत्यादि । तिष्ठ वचनाद् विरम । क्ष्त्रतेऽपि वचनात् तव विवक्षितमूहितं
मयेत्याभप्रायः । ऊहितमाविष्करोति----इत इत्यादिना । मल्लिकासलप्रच्छादितशरीरः मल्लिकया लताविशेषेण सालेन वृक्षनिशेषेण च प्रच्छादितशरीरः । सालेत्यस्य स्थाने लतेति क्कचित् पाठः । नखदन्तवर्जे नखाश्च दन्ताश्च नखदन्तं, तद्
वर्जयित्वा । ‘द्वितीयायां च’ (३. ४. ५३) इति णमुछ । एकनीळः एको
नलस्वगुण एव शेषाङ्गेषु यस्य सः । नन्विति प्रश्ने ।

